
Dashavatara Prarthana

ದಶಾವತಾರಪ್ರಾರ್ಥನಾ

ಮತ್ಸ್ಯರೂಪಿಣೋ ಭಗವತಃ ಪ್ರಾರ್ಥನಾ-
ತ್ರಯ್ಯಾ ದುರ್ಜಯದಾನವೇಂದ್ರಹೃತಯಾ ವೈಯಾಕುಲೀಂ ಪ್ರಾಪಿತೇ
ನಾಲೀಕಾಸನಮಾನಸೇ ಸರಸಿಜೇ ಭಾನೋರಪಾಯೇನ ವಾ .

ಮಧ್ಯೇಽಮ್ಭೋನಿಧಿಯಃ ಪ್ರಹೃತ್ಯ ತಮರಿಂ ವಾಣೀಂ ಪುರಾಣೀಂ ಪುನಃ
ಪ್ರಾದಾತ್ ತಸ್ಯ ಯಥಾಪುರಂ ಸ ತನುತಾಂ ಶ್ರೀಮತ್ಸ್ಯಮೂರ್ತಿಃ ಶ್ರಿಯಂ .. 1..

ಕೂರ್ಮರೂಪಿಣೋ ಭಗವತಃ ಪ್ರಾರ್ಥನಾ-
ಯಚ್ಛ್ವಾಸಾನಿಲಪರ್ಯುದಸ್ತಜಲಧಿಕ್ರೋಡೋಚ್ಚಲದ್ವೀಚಿಕಾ-
ವೇಧಃಸೌಧವಿಘಟ್ಟನೋದ್ಭಟರವೋ ಬ್ರಹ್ಮಾಂಡಮಾಸ್ಫೋಟಯನ್ .

ದೈತ್ಯಾನ್ಮೋಹಯತೋ ಹರೇರ್ದಿವಿಷದಾಂ ಪೀಯೂಷದಾನಕ್ಷಣೇ
ಸಾಹಾಯ್ಯಂ ವಿತತಾನ ಶರ್ಮ ಕುಹನಾಮೂರ್ತಿಃ ಸ ನಿರ್ಮಾತು ನಃ .. 2..
ವರಾಹರೂಪಿಣೋ ಭಗವತಃ ಪ್ರಾರ್ಥನಾ-
ದಂಷ್ಟ್ರಾಗ್ರೇ ಪೃಥುಸೀಮ್ನಿ ಯಸ್ಯ ಜಲಧೇರುನ್ಮಗ್ನಮೂರ್ತೇಃ ಪುರಾ
ಘೋಣೇ ಘುರ್ಘುರಧೂರ್ಣಮಾನತನುತಾಮಾಸೇದುಷೀ ಮೇದಿನೀ .
ಪ್ರೀತಾ ಶೈಲಶಿಖಾಧಿರೋಹಜನಿತಾಮಾಧತ್ತ ದಿವ್ಯಾಂ ಶ್ರಿಯಂ
ಮಾಯಾಸೂಕರಶೇಖರಃ ಸ ದಿಶತಾಮಾಮೋದಭೂಮೋದಯಂ .. 3..

ನರಸಿಂಹರೂಪಿಣೋ ಭಗವತಃ ಪ್ರಾರ್ಥನಾ-
ದಂಷ್ಟ್ರಾಂಶೂಚ್ಚಯಪಾಂಡರೈರ್ನಖಮುಖೈರ್ದೈತ್ಯೇಂದ್ರವಕ್ಷಃಸ್ಥಲೀ-
ನಿಷ್ಟ್ಯೂತಾಮಿತಕುಂಕುಮಾಭರುಧಿರಪ್ರಾಗ್ಭಾರಸಂಭಾವಿತೈಃ .
ಮಾಲಿನ್ಯಂ ದ್ಯುಸದಾಂ ಮಮಾರ್ಜ ಹೃದಯೇ ಪ್ರಹ್ಲಾದಮಾಹ್ಲಾದಯನ್
ಯಃ ಪೂರ್ವಂ ತಮಿಮಂ ಭಜೇಮ ಶರಣಂ ವೈಕುಂಠಕಂಠೀರವಂ .. 4..

ವಾಮನರೂಪಿಣೋ ಭಗವತಃ ಪ್ರಾರ್ಥನಾ-
ಆಸೀದ್ಯಸ್ಯ ವಿತಾನಮಂಬರಸರಿತ್ ಪೂರ್ವಂ ಪರಸ್ತಾದಸೌ
ಶೀರ್ಷತ್ರಾಣಮಭೂದಥೋ ಗಲತಲೇ ಮಂದಾರಮಾಲಾಭವತ್ .

ಜಾತಾ ಧೌತಮಥಾಂಶುಕಂ ಕಟಿತಟೇ ಪಾದಾರವಿಂದೇ ತತಃ
ಸಂಪೇದೇ ಮಧುಬಿಂದುರೀತಿಮವತಾತ್ಯಾಚ್ಞಾವಟುಸ್ತದ್ವದುಃ .. 5..
ಪರಶುರಾಮರೂಪಿಣೋ ಭಗವತಃ ಪ್ರಾರ್ಥನಾ-

ದಶಾವತಾರಪ್ರಾರ್ಥನಾ

ದೃಪ್ತಕ್ಷತ್ರವಧಾಧ್ವರೇ ಪಿತೃವಧಾಮರ್ಷೋದಯಾದ್ ದೀಕ್ಷಿತೋ
ಬಾಹಾ ಹೇಹಯನಾಯಕಸ್ಯ ಸಮಿಧಃ ಸಾಹಸ್ರಮಪ್ಯುಜ್ಜ್ವಲಾಃ .
ಧಾರಾಗ್ರಜ್ವಲದಾಶುಶುಕ್ಷಣಿಶಿಖಾಮಧ್ಯೇ ಕುಠಾರಸ್ಯಯೋ
ನಿಸ್ತಂದ್ರಂ ಜುಹುವಾಂಬಭೂವಮುನಿರಾಡವ್ಯಾದಭವ್ಯಾತ್ ಸ ನಃ .. 6..
ಶ್ರೀರಾಮಭದ್ರರೂಪಿಣೋ ಭಗವತಃ ಪ್ರಾರ್ಥನಾ-
ವೀರಃ ಕೋಽಪಿ ಸಕೃನ್ನತಾರ್ತಿಹರಣಶ್ರದ್ಧಾವಿಶುದ್ಧಾಶಯಃ
ಕಾಮಂ ಕಾಮಪಿ ಸಂಪದಂ ವಿತನುತಾಮಾಕಲ್ಪಮಲ್ಪೇತರಾಂ .

ಯಸ್ಯಾಪಾಂಗಜಶೋಣಿಮಾ ಸ್ತನತಟೇ ಸೇಹೇ ನ ಮುಕ್ತಾಶ್ರಿಯಂ
ನೇತ್ರೇ ಕಜ್ಜಲಕಾಲಿಮಾನಮಪಿ ಚ ಕ್ರವ್ಯಾದವಾಮಭ್ರುವಾಂ .. 7..

ಬಲಭದ್ರರೂಪಿಣೋ ಭಗವತಃ ಪ್ರಾರ್ಥನಾ-
ಯಸ್ಯಾಹುರ್ಮುಸಲಂ ಹಲಂ ಪ್ರಹರಣಂ ಸಂಗ್ರಾಮಸೀಮಾಜುಷೋ
ಭೇತ್ತುಂ ವೈರಿಶಿರೋಧನಾನ್ ನಮಯಿತುಂ ಚಾನ್ಯಾನಪೇಕ್ಷಂ ಬುಧಾಃ .
ಯೇನಾಕಾರ್ಷಿ ಚ ಹಸ್ತಿನಂ ಕುರುಮದಜ್ವಾಲಾರುಜಂ ಜಾಹ್ನವೀ-
ಪೂರೇ ತ್ಯಾಜಯಿತುಂ ಸ ಲಾಂಗಲಧರಃ ಕುರ್ವೀತ ಗುರ್ವೀ ಶ್ರಿಯಂ .. 8..

ಶ್ರೀಕೃಷ್ಣರೂಪಿಣೋ ಭಗವತಃ ಪ್ರಾರ್ಥನಾ-
ಅನ್ವಿಷ್ಟೋಽಪಿ ಚಿರಾದಕೃತ್ರಿಮಗಿರಾಂ ಶ್ರೇಣೀಭಿರೇಣೀದೃಶಾಂ
ಗೋಪಾಲಾಹ್ವಯಜನ್ಮನಾಂ ತು ಸುಲಭಂ ಸ್ವಾತ್ಮಾನಮಾಧತ್ತ ಯಃ .
ಯೋ ವಿಶ್ವಸ್ಯ ನಿಯಂತೃತಾಮನುಭವಂತ್ರಪ್ಯಾವಹದ್ ದೂತತಾಂ
ಬಘ್ನೀಮೋಽಞ್ಜಲಿಮಾದರೇಣ ಕರುಣಾದಿಗ್ಧಾಯಮುಗ್ಧಾತ್ಮನೇ .. 9..
ಕಲ್ಕಿರೂಪಿಣೋ ಭಗವತಃ ಪ್ರಾರ್ಥನಾ-
ರಾಜನ್ಯಾಪಶಂದೈರ್ಜಗದ್ವಿಪದಲಂಕರ್ಮೀಣಚರ್ಯಾಪದೈ-
ರ್ನಿರ್ಮೂಲೇ ನಿಖಿಲೇ ಕಲೇರುಪಚಯಾದ್ ಧರ್ಮೇ ಮಹೀಮಂಡಲೇ .
ಪ್ರಾದುರ್ಭೂಯ ಕೃಪಾಣಪಾಣಿರಥ ತಾನ್ ನಿರ್ಧೂಯ ಭೂಯಃ ಪುರಾ
ಧರ್ಮಂ ಕಾರ್ತಯುಗಂ ಪ್ರವರ್ತಯತಿಯಃ ಕಲ್ಕೀ ಶ್ರಿಯೈ ಕಲ್ಪತಾಂ .. 10..

ಇತಿ ಕೌಶಿಕರಂಗನಾಥಸೂರಿಃ ಸುಕುಮಾರೈಃ ಪದಗುಂಭನೈಃ ಸ್ತುವನ್ ಸನ್ .

ಪರಮಂ ಪುರುಷಂ ದಶಾವತಾರಂ . -.- .- . ಶೋಭತೇ ಕೃತಾರ್ಥಃ ..
ಇತಿ ರಂಗನಾಥಸೂರಿವಿರಚಿತಾ ಶ್ರೀದಶಾವತಾರ ಪ್ರಾರ್ಥನಾ ಸಮಾಪ್ತಾ .

